Nafarroako Parlamentuko Mahaiak, 2017ko ekainaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Inmaculada Jurío Macaya andreak aurkeztutako galdera, Nafarroako Poliziei buruzko Foru Lege proiektua dela-eta Gobernua eta polizia-sindikatuak izaten ari diren negoziazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko ekainaren 12an

Lehendakaria: Ainhoa Aznárez Igarza

GALDERAREN TESTU5

Nafarroako Alderdi Sozialista talde parlamentarioari atxikita dagoen foru parlamentari Inma Jurío Macaya andreak, Legebiltzarreko Erregelamenduak ezarritakoaren babesean, honako galdera hau egiten du, Nafarroako Gobernuko Lehendakaritzako, Funtzio Publikoko, Barneko eta Justiziako kontseilariak Osoko Bilkuran ahoz erantzuteko.

Heldu den ekainaren 30ean bukatuko da Legebiltzarrean izapidetzen ari den Nafarroako Poliziei buruzko Lege proiektuari zuzenketak aurkezteko epea.

Fruiturik ematen ari al da talde parlamentarioek epearen barruan zuzenketak aurkeztu ahal izatea errazte aldera Gobernua eta sindikatuak egiten ari diren negoziazioa?

Iruñean, 2017ko ekainaren 8an

Foru parlamentaria: Inma Jurío Macaya

